
საქართველოს საავტომობილო გზების დეპარტამენტს 

სსიპ გარემოს ეროვნულმა სააგენტომ განიხილა თქვენი №6010 სკრინინგის განცხადება, 
რომელიც ეხება მარნეულის მუნიციპალიტეტში, სოფ. სადახლოში საქართველოს 
საავტომობილო გზების დეპარტამენტის მიერ მდ. დებედას ნაპირდაცვითი სამუშაოების 
განხორციელებას. 

გაცნობებთ, რომ სკრინინგის განცხადებაში დაზუსტებას საჭიროებს და მოცემული უნდა 
იყოს საქმიანობასთან დაკავშირებული შემდეგი საკითხები:

 სკრინინგის განცხადების გრაფიკულ ნაწილში მოცემული კალაპოტის წარეცხვის 
სიღრმე არ შეესაბამება პროექტის ჰიდროლოგიურ ნაწილში წარმოდგენილ 
წარეცხვის სიღრმეს. ამასთან, საპროექტო ნაგებობა მდებარეობს კალაპოტის 
მოხვეულ უბანზე, რაც ასახული უნდა იყოს კალაპოტის წარეცხვის სიღრმის 
განსაზღვრის დროს;

 სკრინინგის განცხადებაში წარმოდგენილი საპროექტო ობიექტის გეოგრაფიული 
კოორდინატები (X-485685.09 Y-4564190.46) არ ემთხვევა სკრინინგის განცხადებას 
თანდართულ Shp ფაილებს, რაც საჭიროებს დაზუსტებას;

 სკრინინგის განცხადება უნდა მოიცავდეს დროებითი დამბის სამშენებლო 
სამუშაოების და პარამეტრების შესახებ ინფორმაციას.

ყოველივე ზემოაღნიშნულიდან გამომდინარე, სააგენტო კანონმდებლობის შესაბამისად 
სკრინინგის გადაწყვეტილების გაცემის მიზნით ადმინისტრაციულ წარმოებას დაიწყებს 
მითითებული შენიშვნების გათვალისწინებით შესწორებული სკრინინგის განცხადების 
წარმოდგენის შემდეგ.

